
Saraq Yo-el
Santoiq Atong

Saraq nii Yo-el, la ciai tang bOq Yiang Sursi,
chic sam 830 cumo nhiiang d&i Yé-su. Yo0-el chic
sacodiq té mah samp®h lam é todq taloh mah
sarndh sarbong, cdp té randq é cdt cahéng ting
cruang I-sarel. Mdh randq tuh coat nai c&t téc
doq apah yon aldi dang la khoiq cheq € todq cho
tangai Yiang Sursi manrap nheq tth cliai ca t&
bitn trih parnai an.

Yiang Sursi ¢n Yo-el atdng mah ciiai I-sarel yon
aldi 1éq loah c&t mrt tamdi én. Cho Yiang Sursi
é chuai cép satéh 6c bon yon algi, samoat an
khoiq parkhan doq cho.

Top Lam Tdq Yon Cloong Cutéq Cot Aiq

1 Nai la santoiq Yiang Sursi atdng Yo6-el con
samiang Pé-thuol: 2 Nheq ttth anhia ctiai thau,
coq anhia taming no! DU naq cliai tdng cruang
Yuda, la coqg taming té! Mah randaq nai coi biin
tdng ddi anhia t6? T& la btrn tdng d&i achuc
achiac anhia td? 3 Céqg anhia ruaih loah dii
dc nai yon con chiu anhia taming. Cho yon
aldi én ruaih loah yon d&i ntun déng té. 4 Bitn
mah samputh lam todq cdig cha mah sarnoh.
Todq sampuh ndi cha pasai, cho todq loah muoi
samp®h én. Nheq sampth nai, todq samp&h ki.
5 Top anhia ca biil blong oi! Coq anhia tam®

cGp nhiam cucldiq cucling! Anhia ca ham blong
oi! Coq anhia nhiam, yuaq tangcdq nho doq taq
bléng tamai khoiq pieiq taléh nheq cho.

6 Sampwh lam ki sacAm té muoi cruang réng
lttq, an toadq chil taléh tdm cutéq hai. An toaq
sa-ti lrq toau t& téq ngih noidng. Canéng &n
nhoiq samoat canéng cula samin cép cloi an
samoat clbi cula samin can. 7 Lam ki khoiq taloh
nheq cho tangcdq paldi nho top héi, cdp khoiq
taloh ndm tarung hai. An khoiq cdiq nheq ndoh
aluang toau abéng acong aluang c&t chiq cloc.

8 Mah ciiai proai 0i! C6q anhia nhiam cucldiq
cucling samoat cumiir nhiam atéh toadq sampuoq
an cuchit. 9 Tang D6ng Sang Toar 6q mah thit
racau c6p blong nho doq chiau sang. Mah ciliai
téng rit sang tanuh c6 6q crong chiau sang yon
Yiang Sursi. 10 Mah nia sardi c6t rangual; tam
cutéq cdt ngua parngeh, co tian saro khoiq rung
nheq cho; paldi nho tamai la dq cdp aluang
o-li-vé la c&t sangot nheq.

11 Mah anhia ca tdq sardi oi! C6qg anhia nhiam
cu-0i! Mah anhia ca chéh voar nho oi! Céq anhia
cucldiq cucling, yuaq mah paléi tdng sardi cGp
tang nwong anhia khoiq ring raléh nheq cho.
12 Voar nho cdp ndm taring khoiq rodoh nheq
cho, déh n&m 6iqg-tii, ndm taréc, cdp ndm palii
can6h h& ring raléh. D{i ramth ndm aluang
cOt sangot kho. Yuaq ngkiq, mah &c biii 6h ciiai
proai khoiq ptt nheq.

13 Nheq tith anhia ca téng rit pd préong sang
Yiang Sursi ¢i! Coq anhia s6p aroaiq tanuh c6p

nhiam u-6i! Céq anhia mut ting D6ng Sang ToAr
cdp nhiam pdéng brang! Yuaq 6q saro cép blong
nho doq chiau sang yon Yiang Sursi. 14Cdq anhia
thrlian taq rit 6t sana! Coq anhia aré mah cliai
proai todq rém! Céq anhia par6m pachim nheq
cliai sOt cdp dii naq cliai tAng cloong cutéq nai!
Cho nheq tith anhia céq pdq chu Déng Sang
Toar Yiang Sursi, Nchau anhia, cdp ciu séq té
an. 15 Tangdi Yiang Sursi é todq cheq ltitq cho, la
tangdi Yiang Sursi S6t Toar Liq ditng atodq mah
randq rung put doq taléh tah; ranaq ki c&t crooq
cop cahial litrq. 16 Sana hdi rung pitoi nheq; 6c
blii 6h tdng Dong Sang Toar Yiang Sursi hdi la
rangiac put nheq té. 17 Gc cupléq cuchit ting
cutéq kho. TAng mah loau la sar6h miat, déh st
saro la rung raléh nheq. 18 C6 6q bat cha mah
ntrodq bubirr, c6p mah cttu rabdng chiuq khlac.

19 0 Yiang Sursi oi! Cuq ard séq té anhia,
yuaq mah ruang bat c6p mah ndm aluang khoiq
rodh nheq, cdt samoat @iih hdc. 20 Déh charan
cruang hér éq anhia rachuai, c6 mah ddq ting
tiim khoiq sarét kh6 nheq cho.

2

Top Lam Cot Téc Atdng Tangdi Yiang Sursi
Cheq Toaq
1 Céq anhia pléng lavia tdng céh Si-6n, la c6h
miar khong Yiang Sursi, d6q atdng té randq ca
cheq € todq. Yon dii ndq ciiai ting cloong cutéq
nai cangcoaih c6 sdng ngcoh Itq, yuaq tangéi

Yiang Sursi todq la cheq g cho. 2 Tangai ki
la tangdi candm cdp ngua parngeh, bitn ramul
clim candm cGp cuban lwg. Bin sampth lam
sa-lti g toaq cdt samoat 6c candm cliiom chiiop
nheq mah céh. Mah randq nai td btn noau coi
hitrm té d&i mbdqg, cdp chumat la t& bitn noau
hitm té. 3 Samptth lam ki cha mah crong sarnéh,
cot In Gih cat nheq. Yang moat sampth ki tam
cuteq in nuwong E-dén, ma coah cli c&t samoat
ntdq aiq. T¢ bitn muoi acdn ntréu téq lah vét
té samph ki. 4 Sampth ki in tOp aséh ca luh
chai Itq doq mut chil. > Todq sampth ki vuat
chon céh bitn swong casang in swong sé aséh
rachil, casang pardéh samoit swong diih cat bat
kho ting ruang. Sampth ki patoi in poal tahan
€ mut rachil. 6 T sampwth ki todq cheq, dii naq
cllai sdng ngcoh luqg, toau mieiq muh algi cot
ngot nheq. 7 Sampth ki chil cldq ltq cép poah
chon tdng viang samoat tahan poah chon té.
Nheq tith p&q cdt rana tayah tanoang, t& bitn veh
avér atoam. 8 Cép manoaq td bitn catdng ranét
rana manoag; sampth ki tuam ntéq noau cruang
curiag, t& bitn noau roi catang aldi. 9 Sampth ki
tal thang mut chil vil; cho miar 1uh yang viang
vil, poah ch6én déng toau bitn mut, cép luaiq mut
na toong piang samoat ciiai savéng mut tutuoiq.

10 Bo sampwh ki mut chil, palodng c6p cutéq
cOt cacut; moat mandang cGp rliang casai ngcuai
pum canam cGp mah mantor t& bitn claq poang
nodng. 11 Yiang Sursi sabau ¢n mah tép tahan
nai. Mah tahan ca trth an la clitng c6p ban réng

Ittq. Ngcoh luqg la tangai Yiang Sursi. Birn noau
nodq roi chiug tanhir tangai ki?

Yiang Sursi Eq Noau Rapien C&t Mitt Tamdi
En

12 Yiang Sursi pai neq: “Sanua céq anhia
rapien cdt mut tamdi én! Coq anhia pih loah chu
cuqg nheq mut pahdm na 6t sana, c6p nhiam, cop
tanih hd. 13 Mut anhia céq sdng a-1 dog apah
anhia Ittq sdng ngua. Khin anhia chéc hiq 6ng
tampac sang, ki t& yliah di.”

Coq anhia pih loah chu Yiang Sursi, Nchau
anhia, yuaq 4n bitn Oc sarliig cédp ayooq nic
anhia. An chiuq tanhir cép taq dii ranadqg samoat
an khoiq par-ttq, déh é tdh 16ih yon anhia hd.
An t& bitn yoc & manrap anhia.

14Coh lo Yiang Sursi, Nchdu anhia, rapien mut
tamadi, cho sat6h &c bén yén anhia, doq anhia
bttn dii ramth paldi. Ngkiq, anhia birn mah
thr racdu cép bléng nho doq chiau sang yon
an. 15 Céq anhia pléng lavia tdng coéh Si-6n!
CAq anhia 6n dii naq ciiai 0t sana cép toadq rém
parnoi! 16 C6q anhia 6n mah cliai proai todq rom
parnci doq thrian sang toam cwq. Coéq anhia
ditng méah cfiai thdu yon todq rom parnci, cGp
mah carnén déh con c6t c6t la tdg machéng ki té.
Déh cliai ca mbdiq racodiq la céq tdq machdng
ki té. 17 Yon méah cliai téng rit sang Yiang Sursi,
aldgi ca taq ranaq Nchau, 6t mpung di bar coah
prong sang cép ngoah toong mut Déng Sang
Toar, cdq al¢i nhiam cép cucldiq cucling neq: “O

Yiang Sursi oi! Séq anhia rachuai mah cliai proai
anhia. Séq anhia ch6i yon cruang ciai candh ayé
ra-ac top héq na pai nic neq: ‘P& 1éq Yiang Sursi
anhia 6t?’”

18 Cho Yiang Sursi apah an paséq cruang cutéq
an, cGp sang sarfiig tdq mah ciiai proai &n. 19 An
ta-0i alGi neq: “Sanua citq € yon anhia bitn di
saro, blong nho, cdp ddq nséng o-li-vé doq anhia
td bitn 6q ntrédu. Cho mah cruang candh t& bitn
ayé ra-ac noang anhia. 20 Nd-ra, citq tuih alo6h
mah tOp tahan ca todq té angia coah pdng. Ciq
at®i muoi top chu ntdq aiq tih. Tép pdq nhiiang,
clitq é tuih chu d&q mut Boi. Ma top pdq ntun,
ciq € tuih chu d&q mut Mé-di-tarian. Ctiq ltq
puptt nheq top ki c6 tian té mah ranaq top ki
khoiq tdq chdq anhia. Sac top ki c&t nséq patiq.

21 “0 mah nia sarai oi! Choi ngco6h ntréu; ma
cdq anhia sdng biii &n ¢6 nho té di randq Yiang
Sursi khoiq tdq doq yon anhia. 22 O top charan
oi! Choi ngcoh ntrdu, yuaq bat bai ting méh
ruang cdt ramoong o. Mah ndm aluang birn
palai; palai tarung la sa-iti liq, c6p voar nho la
cot palai bong 1ét thang. 23 O mah ciiai Si-6n oi!
CAq anhia sang biii on té mah randq Yiang Sursi
khoiq tdq doq yon anhia. An y6én mia séng pieiq
ngu, cép an yon bitn ddq mia dii ting casii yuol
cOp casai saldng.® 24 Tang nt6q noau puh saro

* 2:23 2:23 Tang parnai Hé-bro rana 23 ndi td biin raloaih. Bin
cliai parlong neq: An yén mia yuaq an la tanoang o.

bitn saro tun-un thang. Tang ntéq pat palai birn
ddq nho cdp ddq nséng o-li-vé poan cliti cliei.
25 “Mah palai khoiq rung tdng mah cumo bo
sampth lam todq cha, citq & plaih loah nheq
dd ramwth, yuaq ciq todp 6n mah sampth lam
nai todq chil anhia. 26 Sanua anhia l@g biin
crong sana di tdc kham cha. Nheq t&th anhia
c6q khén citq Yiang Sursi, la Nchau anhia, yuaq
citq khoiq tdq mah randq saléh yon anhia. Mdh
cllai proai cuiq, liq aldi t& blrn sdng casiet taq
noang. 27 Ngkiq, top I-sarel ¢i! Anhia lttq bitn
dang ciq 0t cop anhia, c6p dang samoat ltq ciq
la Yiang Sursi, Nchau anhia. VGt té citq, t& birn
Yiang candh noang. Mah cliai proai ciq, luq t&
bitn sadng casiet tdq nodng. 28 N&-ra, ciq satbh
Raviei cuq yon nheq tith cfiai. Cho mah con
mansém samiang anhia téq atdng tang parnai
té citq. Mah chai thdu, citq & atdng aldi na
rlau mpau; cép mah cliai péng, ciq é atdng
al¢i na sapah baih. 29 TAng tangdi ki, cttq sat6h
Raviei citg tAng mah ciiai ca tdq randq ctq, déh
samiang, déh mansém. 30 Cirq litq tdq mah téc
saléh tAng palodng cép ting cutéq la neq: Aham,
tiih bli, cép phiac suol achdon. 31 Moat mandang
cOt canam, cOp rliang casdi cGt cusdu samoat
aham. Nhiliang tangai Yiang Sursi todq, mah
tangai ki cdt 6c tuh coat c6p cahial liq. 32 Di
naq cliai ca ard séq nho ramh Yiang Sursi, 4n
lttq chuai amoong aldi. Oc néi, citq Yiang Sursi
khoiq &tq cho neq: ‘Birn mah ciiai tdng coh Si-6n
cGp tang vil Yaru-salem ca cirq rwoh, aldi ki g

bitn vét té dc tuh coat ki’ ”

3

Yiang Sursi Rabloh Mdah Cruang

1Yiang Sursi pai neq: “Todq ngu ki ciq € taq
yon top Yuda cGp vil Yaru-salem c&t sdc bitn loah
tamai. 2 Cltq & parém dii cruang ctiai, cép ditng
aloi pdq chu aving Rasttq. Tang ntoq ki, ciq
€ rasttq top aldi pua1 mah ranaq aléi khoiq taq
ch6q mah ctiai proai citq. Al6i khoiq taq yon tOp
I-sarel 0t plah chap tang sa-@ti cruang, cop alGi
khoiq tampéq cruang I-sarel, la tim cutéq cuq.
3 AlGi it sanéng dOoq séng noau bitn mah cliai
proai citq khoiq noau cop. Aléi khoiq chéq mah
tatoam cdp cumir yon cdt stl, cho aldi it praq
ki chdng yoc béq parnoi cép mansém chéq to,
cdp chdng blong nho ha.

4“0 vil Ti-ro, vil Sadén, cép cruang Phi-li-tin
oi! Ntr6u anhia é tdq chdq citq? Anhia cutéong é
carlah doq choqg ctrq t6? Khan anhia taqg ngkiq,
citq Iq toadq chil loah anhia ch&i lttq. 5 Top
anhia khoiq ngcoi it mah praq cép yéng khong
cwq, cOp it mah mun ngoaih khong cirq diing
chu mah déng sang anhia. 6 Anhia khoiq ditng
alo6h mah ciiai proai Yuda cép Yaru-salem yon
ot yong té cruang cutéq aldi, cho chéq algi yon
tdp Créc. 7 Sanua ciq é ditng alooh top aldi té
ntoq anhia chéq algi. Cép ciq tdq choqg anhia
machéng anhia khoiq tdq chdq aldi cho. 8 Ciq
ltq chég mah con mansém samiang anhia yon

top Yuda; cho top Yuda € chéq alGi yon top Sé-
ba én, la cliai ca 6t cruang yong Itq té nai. Ctiq
Yiang Sursi toap pai té mah santoiq nii.

9 “Coq anhia pau atdng mah santoiq nai yon
dii cruang cliai dang té neq: ‘Coq anhia thriian
crong choac doq rachil! Coq anhia chuaq cliai
yon sa-ti lttq! Coq anhia parém mah tahan c6p
looh rachil. 10 C6q anhia it crong noau cdi, cho
dér ¢t pla dau, cép it liem dér c&t coih én! Déh
cliai ieuq la c6q looh rachil té. 11 Dl cruang cliai
mpér ki cdq todq chdi-chai. Coq aldi todq rom
parnoi p& avang tih.” ”

O Yiang Sursi 0i! Séq anhia én mah poal anhia
toaq chil top aldi.

12 Yiang Sursi pai neq: “Mah cruang ctiai coq
thriian todq pd avung Rasitq la ntdq ciq é rastrq
dl cruang ca 6t mper anhia. 13 Co di naq aloi
la sduq Ittq, ngkiq c6g anhia roaiq algi in noau
roaiq saro todq catlt saro chin. Coq anhia pat
aloi In pat palai nho toau podn cliei.”

14 Bitn sa-ti ngin ndq 6t pd avung Rasiiq.
Yuaq tangai Yiang Sursi rasttq khoiq cheq €
toaq. 15> Moat mandang cGp rliang casai cdt pum
canam nheq; nheq tith mantoér td bitn claq poang
noang.

Yiang Sursi Satéh Oc Bén Yon Mdh Ciiai Proai
An

16 Yiang Sursi ar0 casang liq te coh Si-on;
swong an casang canuang te vil Yaru-salem.
Paloong cdp codc cutéqg nadi c6t rachau cacut

nheq, mo6 Yiang Sursi ¢t ntdq parnoing yon
mah ciiai proai an.

17 “Q top I-sarel oi! TAng tangdi ki anhia birn
dang cuq toap la Yiang Sursi, la Yiang dii naq
anhia. Cttq 0t tdng céh Si-on, la c6h miar khong
cuq. Vil Yaru-salem c&t vil miar khong cttq; mah
cliai cruang candh t& nai bitn nddm noang vil
nai. 18 Tk tangai ki todq, tding mah coh biin
moang voar nho, c6p tdng mah cuar coh biin
moang top ntrodq &t. Tang cruang Yuda di tim
bitn moang ddq. Bitn d&q parniq hoi té Déng
Sang Toar Yiang Sursi, doq tdq yén avung A-
casia c¢dt thdm. 19 Ma cruang E-yip-t6 liq cdt
ntéq aiq; cruang E-dom pieiq noau taléh puptt
nheq, la c6 tian aldi khoiq chil cruang Yuda, cGp
cachit mah ctiai proai ca t& bitn taq 16ih ntréu
chdq algi. 2021 Cirq é carlah d&q choq aldi ca
cachit mah cliai proai citq; ciq td bitn tah 16ih
yon top al¢i. Ma cruang Yuda lttq bitn ciiai &t
nic, cop vil Yaru-salem bitn nic di thrap ctiai.
Cuq Yiang Sursi toap &t tdng coh Si-on.”



xi

Parnai Yiang Sursi - Kinh Thanh tiéng Bru
Bru, Eastern: Parnai Yiang Sursi - Kinh Thanh tiéng
Bru Bible

copyright © 2015 Wycliffe Bible Translators, Inc.

Language: Eastern Bru

Contributor: Wycliffe Bible Translators, Inc.
All rights reserved.

2020-11-17

PDF generated using Haiola and XeLaTeX on 13 Jul 2024 from source files
dated 29 Jan 2022
2f74bcbe-d4f1-5386-8¢30-29d0147bb706


http://www.wycliffe.org
http://www.ethnologue.org/language/bru

	Yô-el

